
Wiischt nug?

Wiischt du nug, wa wier si ggange
dur die junge Jaar idsgmii?

O wie tuen ig nadischt plange

na mim alte Huus u Hii.

Wiischt du nug, wa wier si gsasse
undrem griine Tanebuum?

Duu, ig chan das nat vergasse,

s' ischt verbii es wien e Truum.

Bsinnscht dig nug, wie wir hii ggluusset
dur e Chlack i ds Watter ii?

Wies het toesset u gstrubusset,

u wier sin am Scharme gsii.

Un im Herbscht dur d Bereni straape,
chunnt der das wie mier i Sii?

Mildi, warmi Herbschtluft aatme,
ndbem alte Chalistii?

Bsinnscht dig nug, wie still di wiisse
Flocke sin im Winter kit?

An das gumpergoelig Ggiilisse
denn dernaa zur Ustigszit?

Chum, wier wii nug iis ga schlumpe,
in di schoeni Jugetzit,

wiin us wiigge, jutze, ggumpe,

bis der Schnee fur giiltig lit...

Den Jahrgingern (1922) vorgelesen an der
Zusammenkunft vom 26. September 1992
im Strubeli, Boden.

